
ᑕᒡᒐᓂ ᐅᑭᐊᑦᓴᒥ, ᑕᓯᐅᕐᑎᒌᑦ ᐱᓇᓱᐊᖃᑎᖏᑦ ᐊᑐᐃᓐᓇᕈᕐᑎᓯᓯᒪᔪᑦ ᕿᑦᑌᖓᓇᕐᑐᓂᑦ ᓱᖃᑦᓯᓂᕐᓂᑦ ᐅᖓᕙᐅᑉ
ᓯᓂᖓᓄᐊᓕᖓᑎᓪᓗᒋᑦ, ᐃᓕᖓᑎᓪᓗᒍ ᐱᐊᕋᐅᑉ ᐱᕈᕐᓴᓯᕋᑖᕐᓂᖓᓄᐊᓕᖓᓗᓂ ᐊᒡᒐᒥᓄᑦ ᐊᑐᕐᓗᑎᑦ ᐃᓕᓐᓂᐊᕈᑎᒋᓗᒍ
ᐊᒻᒪᓗ ᓄᓇᓕᒻᒧᑦ ᐱᑐᑦᓯᒪᓂᐅᓗᓂ. ᐅᑯᐊ ᒪᕐᕈᐃᒃ ᐆᑦᑐᖃᕐᑕᐅᓯᒪᔪᑦ ᓄᓇᓕᓐᓂᑦ ᐅᑯᓂᖓ ᑰᑦᔪᐊᖅ, ᑲᖏᕐᓱᔪᐊᖅ ᐊᒻᒪᓗ
ᑲᖏᕐᓱᐊᓗᑦᔪᐊᖅ.
 

ᐃᓕᓐᓂᐊᕆᐊᖕᖓᑐᑦ: ᐱᔪᓐᓇᓯᐅᒥᒋᐊᕐᓂᑯᑦ ᓂᒪᒍᓐᓇᓂᒃᑯᑦ ᐊᒻᒪᓗ ᐃᓕᓐᓂᐊᕆᐊᒥᑦ ᐊᑐᐃᓐᓇᐅᕆᐅᕐᓴᓂᒃᑯᑦ

ᑐᖓᓕᕆᓕᕐᑕᖓ ᐊᕐᕌᒍᑕᒫᑦ, ᑕᓯᐅᕐᑎᒌᑦ ᓴᐳᒻᒥᓂᖃᖃᑦᑕᓯᒪᓕᕐᑐᑦ ᐃᓕᓐᓂᐊᕆᐊᖕᖓᑐᓂᑦ ᐃᓕᓐᓂᐊᑎᓂᑦ
ᐱᕈᕐᐸᓕᐊᖁᓪᓗᒋᑦ ᓂᒪᕈᓐᓇᓯᐊᕐᓂᑯᑦ ᐊᑐᕈᓐᓇᓗᑐᒋᐊᓕᖏᑎᒍᑦ ᐃᓕᓐᓂᐊᓂᕐᒥᒍᑦ ᐊᓂᒍᐃᑦᓯᐊᓚᖓᑉᐸᑕ.
ᓅᕖᒻᐱᕆᐅᑎᓪᓗᒍ, ᐃᓕᓐᓂᐊᕕᒻᒥᑦ ᐱᓇᓱᑦᑏᑦ ᑰᑦᔪᐊᒥ, ᑲᖏᕐᓱᔪᐊᒥ ᐊᒻᒪᓗ ᑲᖏᕐᓱᐊᓗᑦᔪᐊᒥ ᐱᓇᓱᐊᕈᓯ ᑕᒫᑦ
ᐱᓇᓱᐊᕐᑕᐅᔪᑦᓴᓂᑦ ᑐᓂᔨᖃᑦᑕᓚᐅᔪᖅ ᐸᕐᓀᓯᒪᔭᒥᓂᒃ ᐱᓇᓱᒐᓕᒃ ᐱᔭᕆᐅᕐᓭᔨᐅᓂᕐᒥᑦ, ᐃᓗᓕᖃᕐᑎᓗᒋᑦ ᓴᓇᑐᔪᑎᒍᑦ
ᐃᙯᓕᓴᕐᓂᓂᑦ ᐊᒻᒪᓗ ᖃᓄᐃᓕᖓᐅᓯᖏᓐᓂᑦ.

ᐃᑲᔪᕐᑎᖃᕐᓱᑎᑦ ᐃᓕᓐᓂᐊᕆᐊᖕᖓᑐᐃᑦ ᐊᒻᒪᓗ ᐱᓪᓗᑯᒋᐊᓕᕐᑎᒍᑦ ᐃᑲᔪᕐᑎᓂᑦ ᐃᓕᓐᓂᐊᑎᑦᓯᔩᑦ, ᐱᐊᕃᑦ
ᐱᒋᐅᕐᓴᑎᑕᐅᖃᑦᑕᓚᐅᔪᑦ ᐊᓪᓚᐅᑎᒥᑦ ᐊᑐᕆᐅᕐᓴᓂᕐᒥᑦ, ᑭᑦᔦᒋᐅᕐᓴᓂᒃᑯᑦ ᑭᑦᔭᐅᑎᓂᒃ ᐊᑐᕐᓱᑎᑦ, ᐊᒻᒪᓗ
ᐊᑕᐅᑦᓯᑰᕐᑎᓯᓂᒃᑯᑦ ᓂᒪᕐᓂᖏᑦ ᐱᖕᖑᐊᓂᒃᑯᑦ ᓱᖃᑦᓯᑎᑦᓱᒋᑦ. ᑖᒃᑯᐊ ᑲᑎᒪᓃᑦ ᐃᓕᓐᓂᐊᑎᑦᓯᔨᓂᑦ ᒪᓂᒪᑎᑦᓯᕕᖃᓚᐅᔪᒻᒥᔪᑦ
ᐊᑑᑎᖃᓪᓚᕆᑦᑐᓂᑦ ᐋᕐᕿᓯᒪᐅᑎᓂᑦ ᓴᐳᒻᒥᒍᓐᓇᓂᕐᒧᑦ ᓂᒪᕐᓂᑯᑦ ᐱᕈᕐᓴᓂᕐᒥᑦ ᐊᒻᒪᓗ ᐃᓕᑕᕐᓯᒍᓐᓇᓯᓂᕐᒥᑦ ᐃᓕᓐᓂᐊᑏᑦ
ᑭᖕᖒᒪᑦᓯᒐᔭᕐᑕᖏᓐᓂᑦ ᐃᑲᔪᕐᑕᐅᒋᐊᓪᓚᓂᕐᒧᑦ.

ᑎᑭᐅᑎᒍᒪᔪᒍᑦ ᑲᔪᓯᓗᑕ ᐊᒻᒪᓗ ᐊᖏᓕᐅᒥᖁᑦᓱᒍ ᑖᒃᑯᐊ ᐃᓚᐅᖃᑕᐅᖃᑦᑕᑐᑦ ᐅᓄᕐᓂᓴᓄᓪᓗ ᓄᓇᓕᓐᓄᑦ ᐁᖃᑦᑕᕈᒪᑦᓱᑕ
ᐊᕐᕌᒍᓂᑦ ᙯᔪᓂᑦ!

ᑕᒧᓗᖃᑎᒌᓐᓂᖅ ᐊᒻᒪᓗ ᐅᖃᓕᒪᖃᑎᒌᓐᓂᖅ ᐅᖃᓕᒪᒋᐅᕐᓴᓂᒃᑯᑦ ᐱᕈᕐᓭᓂᖅ

ᑲᖏᕐᓱᔪᐊᒥ, ᑕᓯᐅᕐᑎᒌᑦ ᐊᒻᒪᓗ ᐃᓄᓕᕆᔭᐅᓂᒃᑯᑦ ᐱᒍᑦᔨᔨᖏᑦ ᐱᓇᓱᑦᑎᖏᓪᓗ ᒥᐊᓂᕐᓯᕕᒃ ᐃᓚᒌᓄᑦ ᐊᓂᕐᕋᖅ
ᑐᖕᖓᓱᑦᑎᓯᓂᖃᓚᐅᔪᑦ ᑕᒧᓗᖃᑎᒌᓐᓂᑯᑦ ᐃᑉᐱᒋᑦᓱᒍ ᐅᖃᓕᒪᓂᒃᑯᑦ ᐃᑉᐱᓂᐊᕐᓂᑯᑦ. ᐃᓚᒌᖑᔪᑦ ᐃᓕᑦᓯᓂᖃᓚᐅᔪᑦ
ᐱᒻᒪᕆᐅᓂᖓᓂᑦ ᐅᖃᓕᒪᕈᓐᓇᓂᒃᑯᑦ ᐱᕈᕐᓭᓂᒻᒥᑦ ᐊᒻᒪᓗ ᓴᐳᒻᒥᒍᓐᓇᓂᒻᒥᑦ ᓱᕐᕃᒍᓐᓇᑐᒃᑯᑦ ᐱᐊᕋᕐᒥᑕ
ᐅᖃᐅᓯᓕᕆᒍᓐᓇᓂᖓᓂᒃ. ᐊᑑᑎᓯᒪᔭᒥᓂᒃ ᐅᖃᓕᒪᖃᑎᒌᒍᑎᖃᓚᐅᔪᒻᒥᔪᑦ ᓂᕈᒥᑦᑐᒦᑦᓱᑎᑦ ᐊᒻᒪᓗ ᖁᕐᕙᓇᕐᑑᓱᓂ ᓇᔪᕐᑕᖓ.

ᑕᓯᐅᕐᑎᒌᑦ ᑐᓂᒪᖏᓐᓇᓚᖓᔪᑦ ᖃᕐᕙᑎᕆᓂᕐᒥᑦ ᐃᓚᒌᓂᑦ ᐊᒻᒪᓗ ᓄᓇᓕᓐᓂᑦ ᐱᐊᕋᐅᑉ 
ᐱᕈᕐᓴᕙᓪᓕᐊᓂᖓᓄᐊᖓᔪᓂᑦ. ᑐᓴᐅᒪᒐᓱᐊᖏᓐᓇᕆᑦᓯ ᐊᒥᓱᒋᐊᓪᓚᓂᑦ ᓱᖃᑦᓯᑎᑦᓯᓂᑦᓴᓂᑦ!

ᑕᓯᐅᕐᑎᒌᑦ ᑐᓴᕋᑦᓴᖏᑦ
ᐅᑭᐊᑦᓴᒥ ᓱᖃᑦᓯᑎᑦᓯᓃᑦ ᐅᖓᕙᒥ

ᑕᒡᒐᓂ ᐅᐱᕐᖓᓴᒥ, ᑕᓯᐅᕐᑎᒌᑦ ᐊᑐᐃᓐᓇᕈᕐᑎᓯᓯᒪᓚᐅᔪᑦ ᓯᓚᒥ ᓱᖃᑦᓯᑎᑦᓯᒍᑎᑦᓴᒥᓂᒃ ᑕᓯᐅᔭᕐᔪᐊᑉ
ᓯᓂᓕᒫᖓᓅᓕᖓᔪᓂᑦ, ᐃᓚᒌᓐᓂᑯᑦ ᑲᓱᖃᑎᒌᖃᑎᒋᑦᓱᒋᑦ ᐊᒻᒪᓗ ᐱᕕᖃᕐᑎᒥᑦᓱᒋᑦ ᓯᓚᒦᑫᓐᓇᕆᐊᒥᒃ.
ᖃᔭᕆᐊᕐᑐᓃᑦ, ᓄᓂᕙᕆᐊᕐᓃᑦ, ᐊᒻᒪᓗ ᐅᓪᓗᕈᒥᑕᕐᓃᑦ ᐊᑐᐃᓐᓇᐅᑎᑕᐅᑎᓪᓗᒋᑦ ᓄᓪᓚᖓᑦᓯᐊᓇᕐᑑᓱᓂ,
ᐃᓅᖃᑎᖃᕐᓱᓂ ᐊᒻᒪᓗ ᐃᓕᓐᓂᐊᓇᕐᓱᓂ, ᑖᒃᑯᓂᖓ ᐊᑑᑎᑎᓪᓗᑕ ᖃᐅᔨᒪᔭᐅᑎᒻᒥᓱᒍ ᐱᓪᓗᑯᒋᐊᓕᕐᑎᒍᑦ
ᑭᖕᖒᒪᒋᔭᐅᔪᑦ ᖃᐅᔨᑎᑦᓯᒍᑎᒋᒻᒥᓱᒋᑦ ᐊᒻᒪᓗ ᐅᓐᓂᑑᑦᔨᒍᑎᒋᒻᒥᓱᒍ ᐃᓚᒌᕐᓂᖅ ᖃᓄᐃᑦᑑᔪᑦᓴᐅᒪᖔᑦ.

ᓇᓗᓀᒃᑯᑕᓪᓚᕆᐅᓚᐅᔪᖅ ᓱᓇᐅᒻᒪᖔᑦ ᐃᑉᐱᓂᐊᕐᓂᒧᐊᖓᔪᑦ ᐃᑦᓯᕖᑦ ᐊᑐᓂ ᓄᓇᓕᓐᓂᑦ. ᑖᒃᑯᐊ
ᐊᑦᔨᒌᖕᖏᑐᑦ ᓴᓇᕐᕈᑏᑦ—ᐃᓗᓕᖃᕐᓱᑎᑦ ᒪᙯᓯᐅᑎᓂᑦ, ᓂᕿᖕᖑᐊᑕᖃᕐᓱᓂ, ᐊᒻᒪᓗ ᐃᑉᐱᓂᐊᕐᓂᓄᐊᖓᔪᓂᑦ
ᓱᖃᑦᓯᕈᑎᑕᖃᕐᓱᓂ—ᐃᑲᔪᕐᓯᒍᑎᒃ ᑕᓯᐅᕐᑎᒌᑦ ᐱᓇᓱᑦᑎᖏᓐᓂᑦ ᓴᐳᒻᒥᓂᕐᒧᐊᖓᔪᑦ ᐱᐊᕃᑦ ᐱᕈᕐᓴᓂᖏᓐᓄᑦ.

ᐃᓕᑕᕐᓯᓂᖃᓚᐅᔪᒻᒥᔪᒍᑦ ᐃᒥᐊᓗᒻᒧᑦ ᓱᕐᕋᑕᐅᓲᓂᑦ ᐱᐊᕋᑦᓴᕆᔭᐅᖏᓐᓇᓱᑎᑦ (FASD)
ᐃᑉᐱᒋᔭᐅᑎᑦᓯᓂᕐᒥᑦ ᐅᓪᓗᖃᕐᑎᓱᒍ, ᓱᖃᑦᓯᑎᑦᓯᓂᖃᕐᓱᑕ ᓂᐱᓕᐊᕆᑦᓱᒋᑦ ᐊᒻᒪᓗ ᑕᑯᑦᓴᐅᑎᑦᓯᕕᖃᕐᒥᓱᑕ
ᖃᕆᑕᐅᔭᑎᒍᑦ ᐃᑲᔫᑎᒋᑦᓱᒍ ᑐᓴᐅᒪᔭᐅᑎᑦᓯᓂᒃᑯᑦ.

ᓴᐳᒻᒥᔭᐅᓂᕐᒦᓱᑕ ᑕᓯᐅᕐᑎᒌᑦ ᓄᓇᓕᖏᓐᓂᑦ ᐊᒻᒪᓗ ᐊᕐᕕᑕᕐᑏᑦ ᐃᓚᒋᑦᓱᒋᑦ, ᓴᓂᓪᓕᕆᑦᓱᒋᑦ ᐃᓚᒌᓪᓗᑕ,
ᑖᒃᑯᐊ ᓱᖃᑦᓯᑎᑦᓯᓃᑦ ᐊᑐᕐᓇᓂᖃᓪᓚᕆᓚᐅᔪᑦ ᐊᑑᑎᑦᓱᒋᑦ ᐃᓚᒌᓐᓂᒧᐊᖓᔪᑦ ᓄᓇᓕᓕᒫᓂᑦ. ᑲᔪᓯᔪᒥᑦ
ᐊᔪᐃᓐᓇᓂᖅ, ᑕᓯᐅᕐᑎᒌᑦ ᑲᔪᓯᔪᒥᑦ ᓲᖑᓯᒋᐊᕐᓂᖃᖃᑦᑕᓚᖓᔪᖅ ᐃᓚᒌᓐᓂᑯᑦ, ᐱᐊᕋᐅᑉ ᐱᕈᕐᐸᓕᐊᓂᖓ,
ᐊᒻᒪᓗ ᓄᓇᓕᐅᑉ ᖃᓄᐃᖕᖏᓯᐊᕆᐊᖃᕐᓂᖓ ᓄᓇᕕᓕᒫᒥᑦ.

ᑕᓯᐅᕐᑎᒌᑦ ᓱᖃᑦᓯᑎᑦᓯᓂᖏᑦ ᓇᓪᓕᐅᓂᕐᓯᐅᒍᑎᒋᑦᓱᒍ ᐅᐱᕐᖓᓴᖅ
ᑕᓯᐅᔭᕐᔪᐊᒥᑦ

ᑕᓯᐅᕐᑎᒌᑦ ᑐᓴᕋᑦᓴᖏᑦ

ᑕᓯᐅᕐᑎᒌᑦ ᐱᓇᓱᐊᕐᓂᖓ ᓄᓇᓕᓕᒫᓂᑦ ᐊᔪᕆᓴᕐᓂᐅᕗᖅ ᑌᔭᐅᓂᖃᕐᓱᓂ Agir tôt ᐱᓇᓱᐊᕐᓂᖅ—
ᐃᓕᖓᓗᐊᖕᖑᐊᓯᒪᔪᖅ ᑭᖕᖒᒪᒋᔭᐅᔪᑦ ᓄᓇᕕᒻᒥᐅᓄᑦ ᐃᓚᒌᓄᑦ. ᐱᒋᐊᖕᖓᓯᒪᔪᖅ 2019-2020-ᒥᑦ,
ᐃᓄᑐᐃᓐᓀᑦ ᐱᓇᓱᑦᑏᑦ CSI-ᑯᓂᑦ ᐱᒋᐊᒃᑫᓚᕆᓯᒪᔪᑦ ᓄᐃᒋᐊᖕᖓᓂᖓᓂᒃ, ᐃᓗᕐᕈᓯᖓᑎᒍᐊᓕᖓᑎᑦᓱᒋᑦ
ᓱᖃᑦᓯᑎᑦᓯᒍᑏᑦ ᐊᒻᒪᓗ ᓱᓇᔨᐅᓂᕐᒥᓂᒃ ᐱᕈᕐᑎᓯᒍᑎᒋᑦᓱᒍ ᑐᕌᕐᑕᕖᑦ. ᑌᒣᒻᒪᑦ ᑖᓐᓇ ᐃᑦᔭᕋᕐᓴᖑᓚᕿᓯᒪᔪᖅ,
ᑖᓐᓇ ᑲᔪᓯᓂᐅᓯᒪᔪᖅ ᑐᖕᖓᕕᓪᓚᕆᐅᓚᕿᑦᓱᓂ ᓄᓇᓕᓕᒫᓄᐊᖓᑎᓪᓗᒍ.

ᑖᒃᑯᐊ ᑐᕌᕐᑕᕖᑦ ᓂᕈᐊᕐᓯᒪᔪᑦ ᐊᑎᖓᓂᒃ ᑕᓯᐅᕐᑎᒌᑦ, ᑐᑭᖃᕐᓱᓂ "ᑲᑎᒪᖃᑎᒌᑦ, ᐊᒡᒐᒥᑦ ᐊᒡᒐᒧᑦ" ᐃᓄᒃᑎᑐᑦ,
ᓇᓗᓀᒃᑯᑕᕆᑦᓱᒍ ᑕᑯᓐᓈᑕᐅᓂᒃᑯᑦ ᐃᓚᐅᖃᑕᐅᒍᓐᓇᓂᕐᒥᑦ. ᓴᓂᕌᒍᑦ ᐊᖓᔪᕐᖄᑦ ᐊᒻᒪᓗ ᐱᔪᓐᓇᐅᑎᓖᑦ,
ᐱᓇᓱᐊᕈᑎᖃᕐᓯᒪᓕᕐᑐᑦ ᐱᒍᑦᔨᒍᑏᑦ ᐊᑐᐃᓐᓇᐅᓂᕐᓴᐅᓕᕐᑎᓱᒋᑦ ᐊᒻᒪᓗ ᐃᓗᕐᕈᓯᑎᒍᑦ ᐊᑦᑕᓇᖕᖏᓱᓂ
ᑐᖕᖓᕕᖃᑦᓯᐊᖏᓐᓇᖁᓪᓗᒋᑦ ᐃᓗᕐᕈᓯᒥᓄᑦ ᐱᑐᑦᓯᒪᔪᓂᑦ. ᑐᓂᒪᓂᖃᓪᓚᕆᑦᓱᑎᑦ ᐃᑲᔪᕐᓯᓂᖃᕐᓯᒪᔪᑦ
ᐃᓱᒪᒋᑦᓱᒋᑦ ᐱᐅᓂᕐᓴᑎᒍᑦ ᐃᓚᒌᑦ ᑭᖕᖒᒪᒋᔭᖏᑎᒍᓪᓗ ᐊᒻᒪᓗ ᐃᓕᖓᓂᖃᑦᓯᐊᓗᑎᑦ ᓄᓇᓕᖏᑦᑕ
ᐱᐅᓯᕐᓲᑎᖏᑎᒍᑦ.

ᐃᓗᕐᕈᓯᑎᒍᑦ ᐊᑦᑕᓇᖕᖏᑐᒦᓐᓂᖅ ᐱᒍᑦᔭᐅᓂᒃᑯᑦ ᐃᓄᐃᑦ ᐃᓚᒌᓄᑦ ᑲᑐᑦᔨᖃᑎᒌᓐᓂᐅᕗᖅ ᑲᒪᒋᔭᑦᓴᔭᐅᑦᓱᓂ
ᖃᓄᐃᕐᖏᓯᐊᕐᓂᓕᕆᓂᕐᒥᑦ ᐊᒻᒪᓗ ᐃᓄᓕᕆᔭᐅᓂᒃᑯᑦ ᐱᒍᑦᔨᒍᑏᑦ ᐱᓇᓱᕐᕕᖏᓐᓂᑦ. ᐃᓚᐅᑎᓪᓗᒋᑦ
ᓯᕗᓪᓕᐅᑎᔭᐅᖃᑦᑕᕆᐊᓖᑦ ᐱᒍᑦᔨᔨᐅᔪᑦ ᐃᓄᓐᓂᑦ ᐱᓇᓱᐊᕐᑎᓯᓂᓕᒫᖏᓐᓄᑦ ᐃᓚᐅᖃᑕᐅᖃᑦᑕᑎᓪᓗᒋᑦ
ᐊᒻᒪᓗ  ᐃᓄᑐᐃᓐᓇᐅᖏᑦᑐᑦ ᐱᔪᓐᓇᐅᑎᓖᑦ ᐊᔪᕆᓴᕐᑎᖃᑦᑕᒥᓗᒋᑦ ᐃᓗᕐᕈᓯᓄᐊᖓᔪᓂᑦ. ᑕᒪᓐᓇ ᓴᐳᒻᒥᓗᒍ,
ᑲᔪᓯᔪᒥᑦ ᐊᔪᐃᓐᓇᓂᕆᖃᑦᑕᑕᖏᓐᓄᑦ ᐱᓇᓱᐊᕐᑎᓯᓂᐅᔪᓄᑦ ᐃᓚᐅᓕᕐᑎᓯᖃᑦᑕᓂᒃᑯᑦ ᐃᓄᐃᑦ
ᐃᓗᕐᕈᓯᖓᑎᒎᕐᑎᓗᒋᑦ, ᐅᖃᐅᓯᖓᑎᒍᓪᓗ, ᐱᐅᓯᐅᓯᒪᔪᑦ—ᑕᒣᑎᒍᑦ ᓯᕗᓂᓂᑌᑦ ᐊᒻᒪᓗ ᐅᓪᓗᒥᐅᔪᖅ—ᐊᒻᒪᓗ
ᓄᓇᓕᖓᓄᐊᖓᑎᓪᓗᒋ ᓄᓇᕕᒻᒥᑦ ᓄᓇᓕᖏᓐᓂᑦ.

ᐊᓪᓗᕆᐊᕐᓂᓚᕆᐅᓯᒪᔪᖅ ᑐᖕᖓᕕᓕᕐᑐᐃᓂᒃᑯᑦ, ᐃᑎᔫᑦᓱᓂ, ᐊᒻᒪᓗ ᓲᖑᔫᑎᓗᒍ ᐃᓗᕐᕈᓯᑎᒍᑦ
ᐊᑦᑕᓀᑦᑐᒦᓐᓂᖅ ᐱᓇᓱᐊᕐᑎᓯᓂᒃᑯᑦ ᐱᕈᕐᐸᓕᐊᑎᓗᒍ ᓄᓇᓕᓕᒫᓄᐊᖓᑎᓪᓗᒍ ᐃᓂᓪᓚᖓᐅᓯᐅᓗᓂ. ᑖᓐᓇ
ᐃᓂᓪᓚᖓᐅᓯᖅ ᓇᓗᓀᒃᑯᑕᐅᓚᖓᔪᖅ ᑕᓯᐅᕐᑎᒌᑦ ᐱᓇᓱᐊᕐᑎᓯᓂᖏᑎᒍᑦ ᐊᒻᒪᓗ ᐊᑑᑎᔭᐅᓪᓚᕆᒋᐊᓖᑦ 
ᐃᓗᕐᕈᓯᑎᒍᑦ ᐊᑦᑕᓀᑦᑐᒦᓐᓂᓄᑦ ᐊᑑᑎᔭᐅᖃᑦᑕᕆᐊᓖᑦ ᑭᖕᖒᒪᒋᔭᐅᔪᑦ 
ᐃᓄᐃᑦ ᐃᓚᒌᓐᓂᖏᓐᓄᓗ.

ᐊᑦᑕᓇᖕᖏᑐᒃᑯᑦ ᐱᒍᑦᔨᓃᑦ ᐃᓅᓱᑦᑐᓄᐊᖓᔪᑦ ᓄᓇᕕᒻᒥᐅᓄᑦ ᐊᒻᒪᓗ
ᐃᓚᒌᓐᓂᖏᑦ (1/2)

ᑕᓯᐅᕐᑎᒌᑦ ᑐᓴᕋᑦᓴᖏᑦ

ᐊᑦᑕᓇᖕᖏᑐᒃᑯᑦ ᐱᒍᑦᔨᓃᑦ ᐃᓅᓱᑦᑐᓄᐊᖓᔪᑦ ᓄᓇᕕᒻᒥᐅᓄᑦ ᐊᒻᒪᓗ
ᐃᓚᒌᓐᓂᖏᑦ (2/2)
ᓄᐃᑎᓗᒋᑦ ᐱᒍᑦᔨᒍᑏᑦ ᐃᓄᐃᑦ ᐃᓗᕐᕈᓯᖓᑎᒍ ᐊᒻᒪᓗ ᓲᖑᓯᑎᒋᐊᕐᓗᒍ ᐃᓗᕐᕈᓯᑎᒍᑦ ᐊᑦᑕᓀᑦᑐᒦᓐᓂᖅ

ᐊᑐᓕᕐᑎᓚᖓᑐᐊᕐᐸᑦ ᐃᓗᕐᕈᓯᑎᒍᑦ ᑐᖕᖓᕕᑦᓴᐅᔪᖅ ᐱᓇᓱᐊᕐᑎᓯᓂᕐᓂᑦ, ᓄᓇᓕᓕᒫᓂᑦ ᑲᑎᖕᖓᔩᑦ
ᐃᓐᓄᐃᓚᐅᔪᑦ ᓲᓕ ᑕᕐᕋᓕᒃ-ᒥᑦ ᑲᑎᖕᖓᔨᐅᖃᑕᐅᔪᖅ ᐊᕐᕕᐊᓂᑦ ᐊᒡᒋᐅᒪᕕᒃ ᑲᑐᑦᔨᖃᑎᒌᕐᕕᖓᓂᒃ,
ᑐᓂᒪᓪᓚᕆᓯᒪᔪᖅ ᖃᐅᔨᓴᕐᓂᓂᑦ ᐊᒻᒪᓗ ᐱᓇᓱᐊᕐᑎᓯᓂᕐᓂᑦ ᐃᓄᐃᑦ ᐱᐊᕋᖏᑦᑕ ᐱᕈᕐᓴᓂᖏᓐᓄᐊᖓᔪᓂᑦ
ᐊᒻᒪᓗ ᐃᓕᓐᓂᐊᑎᑦᓯᓂᕐᓄᐊᖓᔪᓂᑦ. ᓯᕗᓕᕐᓂᖃᓯᒪᔪᖅ ᐃᓘᓐᓇᖓᓄᐊᓕᖓᔪᓂᑦ ᕿᒥᕐᕈᒋᔭᖃᕐᓱᓂ
ᑐᖕᖓᕕᑦᓴᐅᔪᒥᑦ, ᐃᓚᐅᓕᕐᑎᓯᑦᓱᓂ ᐊᓐᓂᓇᕐᑐᓂᑦ ᖃᐅᔨᒪᓂᕐᒥᓄᑦ ᐃᓄᐃᑦ ᐃᓗᕐᕈᓯᖓ ᐊᒻᒪᓗ ᐱᐊᕃᑦ
ᐃᓅᖃᑎᒌᓐᓂᖏᑎᒍ, ᐱᓗᐊᖕᖑᐊᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᖕᖑᐃᓂᖅ
ᑐᖕᖓᔨᓪᓚᕆᐅᑎᓪᓗᒋᑦ .

ᓄᓇᓕᓕᒫᓄᐊᖓᔪᖅ ᑐᖕᖓᕕᑦᓴᖓ ᑕᓯᐅᕐᑎᒌᑦ ᐱᓇᓱᐊᕐᑎᓯᓂᖏᓐᓄᐊᖓᔪᖅ ᐱᔭᕇᕐᓯᒪᓕᕐᐸᑦ, ᓱᖃᑦᓯᑎᑦᓯᓃᑦ
ᐸᕐᓀᑕᐅᓯᓛᕐᑐᑦ ᐃᑲᔫᑎᐅᓂᐊᕐᑎᓗᒋᑦ ᐃᓘᓐᓇᖏᓐᓄᑦ ᐱᓇᓱᐊᕐᑎᓯᓂᕐᒥᑦ ᐱᓇᓱᑦᑎᓄᑦ ᐊᒻᒪᓗ ᑐᑭᐊᒎᕐᑐᓄᑦ
ᐱᔪᓐᓇᐅᑎᓕᓐᓄᑦ ᐊᑐᓕᖕᖏᓂᖏᓐᓂᑦ. ᑖᒃᑯᑎᒎᓇ ᐱᕕᑦᓴᓯᐊᖑᓚᖓᔪᖅ ᖃᐅᔨᒪᔭᐅᓕᕐᑎᓯᒐᓱᐊᕐᓂᐅᓗᓂ
ᐱᐅᓯᐅᔪᓂᑦ ᓄᓇᓖᑦ ᐱᒍᑦᔭᐅᓂᒃᑯᑦ ᐊᒻᒪᓗ ᓴᐳᒻᒥᓂᐅᓗᓂ ᖃᐅᔨᒪᓂᒃᑯᑦ ᐱᕈᕐᐸᓕᐊᒍᑎᐅᓗᓂ ᐃᓗᕐᕈᓯᑎᒍᑦ
ᐊᑦᑕᓇᖕᖏᑐᒦᓐᓂᖅ ᓄᓇᕕᒻᒧᐊᓕᖓᔪᔭᐅᓪᓗᑎᑦ ᐃᓗᓕᖏᑦ.

ᑕᓯᐅᕐᑎᒌᑦ ᑐᓴᕋᑦᓴᖏᑦ

ᑕᒡᒐᓂ ᐅᑭᐅᕐᒥ, ᓯᑕᒣᑦ ᐊᓕᐊᓇᕐᑐᐊᐲᑦ ᐱᐊᕃᑦ ᐅᓂᒃᑲᐅᓯᖏᑦ
ᓴᓇᔭᕕᓃᑦ ᒫᔨ ᐳᑐᓕᒃᒧᑦ ᑐᓂᔭᐅᓛᕐᑐᑦ ᓄᓇᕕᓕᒫᓄᑦ!
ᓄᐃᑦᓯᒋᐊᖕᖓᓚᐅᔪᖅ ᓀᑦᑐᖑᐊᓂᑦ ᐃᔪᕐᓇᑐᓂᑦ ᓄᐃᑦᓯᓚᐅᔪᖅ
ᐱᐊᕋᐅᑉ ᐱᕈᕐᐸᓕᐊᓂᖏᓐᓄᐊᖓᑎᓪᓗᒋᑦ ᐃᑲᔪᕐᓯᐅᑎᑦᓴᐅᓗᑎᑦ
ᐊᖓᔪᕐᖄᕆᔭᐅᔪᑦ ᐱᐊᕋᖓᑕ ᐱᕈᕐᐸᓕᐊᓂᖓᓄᐊᖓᔪᓂᑦ, ᑖᒃᑯᐊ
ᐅᓂᒃᑳᑐᐊᑦ ᓄᑕᐅᓯᓕᕐᑎᑕᐅᓯᒪᔪᑦ ᓱᓕᔪᖕᖑᐊᓂᑦ ᐊᑦᔨᖑᐊᖃᕐᓱᑎᑦ
ᕿᒥᕐᕈᐊᑦ ᐃᑲᔪᕐᑕᐅᓱᓂ ᑭᐊᓕ ᐋᓐ ᑭᓖᓴᓐᒧᑦ ᐊᒻᒪᓗ ᑕᓯᐅᕐᑎᒌᑦ
ᐱᓇᓱᑦᑎᖏᓐᓄᑦ.

ᑳᑐᕆᓐ ᒫᓴᓪ ᐋᕐᖀᒋᐊᓚᐅᔪᖅ ᒫᔨᐅᑉ ᐊᓪᓚᑕᕕᓂᖏᓐᓂᑦ,
ᐃᓂᓪᓚᖓᓂᑦᓴᖏᓐᓂᓗ ᐃᓂᓪᓚᑎᕆᑦᓱᓂ, ᐊᒻᒪᓗ
ᐃᓚᕆᐊᕆᒻᒥᓱᓂᓗ ᑕᐅᑦᑐᖏᓐᓂᑦ ᐊᒻᒪᓗ ᑭᑦᔭᑕᐅᒐᑦᓴᓂᑦ
ᓱᖃᑦᓯᒍᑎᓂᑦ ᐲᕐᑕᐅᒍᓐᓇᑐᓕᐊᕆᑦᓱᒋᑦ ᕿᒥᕐᕈᐊᓂᑦ.
ᑮᓇᐅᔭᖃᕐᑎᑕᐅᑦᓱᓂ ᓄᓇᖃᕐᖄᓯᒪᔪᐃᑦ ᐱᐊᕋᕐᓄᐊᖓᔪᑦ
ᐱᒋᐊᒃᑫᒍᓐᓇᓂᕐᒧᑦ ᐊᒻᒪᓗ ᑲᔪᓯᑎᑕᐅᑦᓱᓂ ᓄᓇᕕᒻᒥ ᓄᓇᓕᓕᒫᑦ
ᑲᑎᖕᖓᔨᖏᓐᓄᑦ ᖃᓄᐃᕐᖏᓯᐊᓐᓂᓕᕆᔩᑦ ᐊᒻᒪᓗ
ᐃᓄᓕᕆᔭᐅᓂᒃᑯᑦ ᐱᒍᑦᔨᕕᓐᓄᑦ ᑖᒃᑯᐊ ᕿᒥᕐᕈᐊᑦ
ᐊᑐᓐᓇᓂᖃᓪᓚᕆᑦᑐᑦ ᓴᓇᕐᕈᑎᒋᔭᐅᓗᑎᑦ ᑕᓯᐅᕐᑎᒌᑦ
ᐱᓇᓱᑦᑎᖏᓐᓄᑦ ᐊᖓᔪᕐᖄᒋᔭᐅᔪᓂᑦ ᐅᖃᓕᒪᖃᑎᖃᕐᓂᑯᑦ
ᐱᐊᕋᐅᑉ ᐱᕈᕐᐸᓕᐊᓂᖓᓄᐊᖓᔪᑦ.

ᑕᐅᑦᑐᖏᑦ ᑕᑯᒥᓇᕐᑐᑦ, ᓄᓇᕕᐅᑉ ᐆᒪᔪᖁᑎᖏᓐᓂᑦ
ᓄᐃᑕᑎᑦᓯᔪᑦ, ᐊᒻᒪᓗ ᐱᖕᖑᐊᓂᒃᑯᑦ ᓱᖃᑦᓯᕈᑎᓖᑦ, ᕿᒥᕐᕈᐊᑦ—
ᐊᑐᐃᓐᓇᐅᔪᑦ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ—ᐃᓚᒌᓂᑦ
ᕿᒥᕐᕈᐊᖃᐅᑎᖏᓐᓂᑦ ᐃᓚᒋᐊᕈᑎᑦᓯᐊᑦ ᐊᒻᒪᓗ ᓄᑲᕐᓯᓄᑦ
ᐊᑐᐊᕐᓯᒋᐅᕐᓴᐅᑎᑦᓯᐊᖑᒻᒥᔪᑦ ᓄᓇᕕᒻᒥᐅᓄᑦ ᐃᓕᓐᓂᐊᕕᒻᒧᑦ
ᐃᑎᓚᐅᕋᑎᑦ.

ᓄᑖᑦ ᐱᐊᕋᕐᓅᓕᖓᔪᑦ ᐅᓂᒃᑳᑐᐊᑦ ᓄᐃᒋᐊᕕᑦᑐᑦ ᓄᓇᕕᒻᒥᑦ!

ᐃᔩᒃᑭ ᐅᐃᑕᑎᒃᑭᑦ—ᐊᒻᒪᓗ ᐃᓗᓐᓂᑦ ᐱᐊᕋᐅᑦᓱᑎᑦ ᐆᒻᒪᑏᑦ—ᒪᑐᐃᖕᖔᑎᓗᒋᑦ!

ᑕᓯᐅᕐᑎᒌᑦ ᑐᓴᕋᑦᓴᖏᑦ

ᖃᓄᖅ ᐱᐊᕋᕐᒥᑦ ᐃᓚᐅᓕᕐᑎᓯᒍᓐᓇᕿᑦ ᐱᓇᓱᐊᕐᑎᓯᓂᓐᓄᑦ
ᖃᐅᔨᒪᒋᑦ ᐊᖏᕐᓯᒪᒍᑕᐅᒋᐊᖃᕐᒪᑕ ᐱᐊᕋᐅᑉ ᐊᖓᔪᕐᖄᖏᑦ/ᑲᒪᔨᖓ ᐱᔭᐅᓯᒪᒋᐊᖃᕐᒪᑦ.

ᐅᓇᒻᒥᒋᔭᖃᕐᖀᑦ ᐱᓇᓱᐊᖃᑎᖃᕆᐊᒥᒃ ᐱᐊᕋᕐᓂᑦ?  

ᐃᓚᖏᑦ ᑐᕌᕐᑕᕖᑦ ᐃᓂᐅᔪᑦ ᐊᑐᐃᓐᓇᐅᕗᑦ ᒫᓐᓇ, ᐊᒻᒪᓗ
ᐃᓚᒋᐊᓛᕐᒥᓱᑎᓗ ᖃᒻᒥᑯᑦ.

ᖃᐅᔨᒋᐊᓪᓚᒍᒪᕈᕕᑦ, ᑐᓴᒋᐊᕐᕕᒋᑎᒍᑦ : 
ᐅᖓᕙ: agirtot.cstu@ssss.gouv.qc.ca 

       (819) 964-2905 #445 /#228   
ᑕᓯᐅᔭᕐᔪᐊᖅ: recrutement.csi@ssss.gouv.qc.ca 

ᑕᓯᐅᔭᕐᔪᐊᑉ ᓯᓂᖓᓂ 
ᐃᓚᐅᖃᑕᐅᒍᒪᒍᑏᑦ ᑕᑕᕐᓴᒋᐊᓕᒃ Agir tôt-ᑯᓂᑦ ᑕᑕᕐᓴᒐᒃ ᐅᕗᖓ ᑐᓂᓗᒍ
agirtot.csi@ssss.gouv.qc.ca. ᑖᓐᓇ ᑕᑕᕐᓴᒐᒃ ᐊᑐᐃᓐᓇᐅᑎᑕᐅᔪᖅ ᐃᓅᓕᑦᓯᕕᒃ
ᐊᓄᐃᕐᖏᓯᐊᕐᓂᓕᕆᔨᖏᑦᑕ ᖃᕆᑕᐅᔭᒃᑯᕕᖓᓃᑦᑐᖅ (Direction des services
professionnels / Agir Tôt tab) ᐊᒻᒪᓗ ᐊᑦᔨᑖᕐᕕᖃᒍᓐᓇᑐᑎᑦ ᓄᓇᓕᑦᓯᓂ ᐋᓐᓂᐊᕕᒃᑯᓯᓐᓂᑦ
ᐅᕝᕙᓘᓐᓃᑦ ᓄᓇᓕᑦᓯᓂ ᐃᓚᒌᓪᓗᑕ ᐱᓇᓱᕐᕕᖓᓂᑦ.

ᐅᖓᕙᐅᑉ ᓯᓂᖓᓂ 
ᐱᓇᓱᐊᖃᑎᖏᑦ ᐃᓚᐅᖃᑕᐅᒍᒪᒍᑏᑦ ᑕᑕᕐᓴᓗᒍ ᐅᕗᖓ ᐊᐅᓪᓚᑎᓗᒍ
clsc.intake@ssss.gouv.qc.ca. ᑖᓐᓇ ᑕᑕᕐᓴᒐᖅ ᐱᑖᕆᒍᓐᓇᑌᑦ ᓄᓇᓕᑦᓯᓂ ᐋᓐᓂᐊᕕᒻᒥᑦ. ᐃᓚᒌᑦ
ᐅᓐᓂᑑᑦᔭᐅᕗᑦ ᑐᓴᕆᐊᕐᕕᖃᕈᒪᒍᑎᑦ ᐊᓪᓚᕕᒋᓗᒋᑦ ᖃᕆᑕᐅᔭᑎᒍᑦ ᐊᐱᕐᓲᑎᑦᓴᖃᕈᕕᑦ
(agirtot.cstu@ssss.gouv.qc.ca).

ᑕᓯᐅᕐᑎᒌᑦ ᓱᖏᐅᓯᓴᕐᓂᖅ ᑌᔭᐅᕈᓯᖃᕐᓱᓂ Agir tôt ᐱᓇᓱᐊᕐᑎᓯᓂᖅ ᓄᓇᕕᒻᒥᑦ. ᐱᓇᓱᐊᕐᑎᓯᓂᖅ
ᖃᐅᔨᔭᐅᑎᑦᓯᒐᓱᐊᕐᓂᐅᕗᖅ ᐊᑐᐃᓐᓇᖃᕐᕕᖃᕐᓂᒥᑦ ᓇᓪᓕᐅᑎᕐᑕᑐᒃᑯᑦ ᐱᒍᑦᔨᒍᑎᒃ ᐃᓕᖓᑎᓪᓗᒍ ᐱᐊᕃᑦ
ᑭᖕᖒᒪᒋᔨᖏᑎᒍᑦ ᐃᓅᓕᕆᐊᖕᖓᓂᕐᒥᑦ ᐅᑭᐅᓕᓐᓄᑦ 6. ᑐᕌᕐᓂᖃᒻᒥᓱᓂᓗ ᐃᓕᑕᕐᓯᒍᓐᓇᓂᕐᒥᑦ
ᐅᖁᒣᓪᓕᐅᒍᑎᒋᓲᖏᓐᓂᑦ ᐱᕈᕐᓴᓂᖓᑎᒍᑦ ᖃᒻᒥᐅᒍᓐᓇᕕᓕᒫᒃᑯᑦ ᓇᓗᓀᑦᓴᐅᑎᒋᔭᐅᕈᓂ ᑲᒪᒍᓐᓇᑐᓄᑦ
ᑐᕌᕐᑎᑕᐅᑦᓴᐅᑎᒋᖃᑦᑕᓂᐊᕐᒪᑕ ᐊᒻᒪᓗ ᐃᓚᖏᑦ ᑲᒪᒋᔭᐅᑦᓴᐅᑎᒋᖃᑦᑕᓂᐊᕐᒪᑕ ᖃᒻᒥᐅᕕᓕᒫᖓᓄᑦ.

ᓱᓀᓐᓈ ᑕᓯᐅᕐᑎᒌᑦ ?  

ᑕᓯᐅᕐᑎᒌᑦ ᑐᓴᕋᑦᓴᖏᑦ

